
Sur President,

Nirringrazzjak li ghal darb’ohra 1-Ghaqda
Muzikali Imperial ghogobha tistedinni biex
inwassal dan il-messagg fil-ktejjeb fl-okkazjoni tal-
festa ta’ Marija Bambina.

L-ewwel nett irrid nifrah lill-Kumitat u I-membri
tal-Ghaqda Muzikali Imperial ghall-impenn u
t-thabrik taghhom, mhux biss fil-jiem tal-festa,
imma tul is-sena kollha.

Huwa ta’ sodisfazzjon kbir ghal kull Melliehi
u ghal kull minn ghandu ghal qalbu I-kultura u
I-muzika, jara dagshekk impenn b’risq it-taghlim
tal-muzika u t-tkattir tal-kultura fil-Mellieha,
bhalma rajna matul is-sena permezz tal-programmi
muzikali u attivitajiet li jtellghu t-tliet socjetajiet
taghna. M’hemmx dubju li permezz tal-hidma
taghhom is-soc¢jetajiet Mellehin, il-membri tal-
komunita Mellehija apprezzaw aktar l-importanza
tal-kultura, l-arti u l-muzika bhala mod li bihom
ittejjeb il-kwalita tal-hajja.

Bl-impenn taghhom 1-ghaqdiet muzikali jghinu
sabiex l-istorja u t-tradizzjonijiet ta’ pajjizna jkunu
I-qofol tal-wirt storiku taghna bhala nazzjon. B hekk
il-komunita lokali tithem ahjar ir-rabta li tezisti bejn
dak li jsehh fuq livell lokali u dak nazzjonali.

Biss, is-so¢jetajiet taghna permezz tal-kazini
taghhom, geghdin jaghtu hafna aktar kontribut lis-
soc¢jeta taghna — il-kazini ghal hafna minna huma
t-tieni dar taghna. Fil-kazin tkabbar il-familja
tieghek fis-solidarjeta, fil-hajja socjali, fit-tisbih tal-
ambjent, fl-imhabba lejn ir-rahal, fil-valuri ¢ivili u
religjuzi.

Fis-solidarjeta — ghax tkun taqsam il-ferh u
n-niket tieghek ma’ ohrajn u ohrajn mieghek, tkun
holqa f’katina li torbot ir-rahal;

Fil-hajja so¢jali — ghax bit-talenti ta’ kull wiehed
tferrxu s-sbuhija tal-arti li I-bniedem ghandu bzonn
biex jeghleb ir-rutina tal-hajja li tifga kull kreattivita.

Tkabbar l-arti tal-muzika li tohrog mill-mohh
u mill-qalb f’¢irkustanzi ta’ kuljum u ohrajn mhux

tas-soltu. Tohrog barra minn xtutna u tqarreb il-
hbiberija bejn pajjiz u iehor, bejn poplu u iehor.

Fit-tkabbir u t-tisbih tal-ambjent — ghax ir-rahal
bis-sahha t’hekk u bit-trawwim tajjeb fost is-soci
tal-kazin ma jibgax maghluq bejn erba’ hitan imma
jinfetah ghall-arja safja tan-natura u jitpaxxew bl-
indafa ta’ kull xorta. Jitkellmu mill-ewwel biex
ifahhru ghal dak kollu li jhalli 1-Mellieha fl-istat
naturali taghha.

Fl-imhabba lejn ir-rahal — inkunu nafu sewwa
I-grajjiet u l-istorja ta’ dan ir-rahal — nghallmuha liz-
zghar taghna. Biha f’idejna nressqu nies barranin
lejn ir-rahal biex ikunu jafu x’joffri u x’jaghmlu
differenti minn haddiehor. B’wirjiet u attivitajiet
ohra nfakkru lil missirijietna u nkomplu fuq il-passi
taghhom.

Nghinu u ninkoraggixxu kemm nistghu lill-
anzjani taghna li jistkennu fil-kazini taghna, nghinu
liz-zghazagh taghna li ghada pitghada se jkunu
huma li jmexxu lis-so¢jeta 'l quddiem.

Il-kazini taghna huma wkoll skola ta’
demokrazija. Joffru l-hin kollu I-mument tajjeb
skont l-istatut biex tinbidel it-tmexxija li ma thalli
lil hadd jaghmel il-kazin tieghu qisu wirtu bi dritt.
Jaghti opportunita ta’ ghazla ta’ nies li tassew
ghandhom il-hegga, il-hila, biex igibu l-kazin ’il
quddiem, jikkontrollaw it-tberbiq ta’ flus u l-hela
aktar milli hemm bzonn. Dawn huma l-istqarrijiet
ta’ missjoni li jaghtu lis-so¢jeta l-identita taghha, li
jzommu lis-so¢jeta wahda attiva u hajja.

Perswaz li I-Ghaqda Muzikali Imperial, permezz
tal-hidma taghha u permezz tal-attivitajiet taghha
tul is-snin qeghda twettaq dawn l-istqarrijiet ta’
missjoni mhux biss ghall-benefi¢¢ju tal-istess
membri taghha, imma wkoll ghall-benefi¢¢ju tal-
komunita Melliehija ingenerali.

Filwaqt li nghidilkom grazzi ta’ dan il-kontribut
lejn il-komunita, nawgura lil kull wiehed u wahda
minnkom festa mill-isbah, festa ta’ ghaqda u
mhabba, festa li tkun tixraq lil Sidtna Marija.





